UDHEZIM
Nit. 14, daté 20.10.2020

PER KUSHTET DHE MENYREN E MBAJTJES SE REGJISTRIT TE FERMES

Né mbéshtetje té nenit 102, pika 4, té¢ Kushtetutés sé Republikés sé Shqipérisé dhe né zbatim té
nenit 22, pika 4, té ligjit nr. 9817, daté 22.10.2007, “Pér bujqésiné dhe zhvillimin rural” (né vijim
referuar si “ligji”),

UDHEZOJ:

Neni 1
Qéllimi

Ky udhézim pércakton kushtet dhe ményrén e mbajtjes sé Regjistrit t€ Fermés, llojet e té
dhénave, ményrén e kombinimit dhe shkémbimit té t¢ dhénave nga bazat e t€ dhénave té tjera me
Regjistrin, ményrén dhe afatet e raportimit nga Agjencia e Zhvillimit Bujgésor dhe Rural (né vijim
referuar si “Agjencia e Pagesave” ose “AZHBR?”), si dhe pérmbajtjen dhe procedurén e léshimit té
kartés sé fermerit.

Neni 2
Terminologjia

Pér géllim té kétij udhézimi, me termat e méposhtém nénkuptojmé:

“Fermer”, éshté njé individ, person fizik apo juridik, qé ka né pronési, qira apo pérdorim njé
fermé né kuptimin e nenit 2, pika 2, té ligjit;

“Regjistri 1 Fermés” (né vijim referuar si “Regjistri”), éshté njé sistem shtetéror informacioni i
automatizuar pér mbledhjen, regjistrimin, ruajtjen, pérpunimin dhe dhénien e informacionit pér
prodhuesit dhe aktivitetin bujgésor dhe rural;

“Karta e fermerit”, éshté njé dokument zyrtar i léshuar nga Agjencia e Pagesave/ministria pér
fermerin/pérfaqésuesin ligjor té fermeréve, pér t€ kryer procedura té caktuara né lidhje me ushtrimin
e té drejtave dhe detyrimeve té tyre;

“Sistemi RUDA”, éshté njé sistem shtetéror informacioni i automatizuar pér mbledhjen,
regjistrimin, ruajtjen, pérpunimin dhe dhénien e informacionit pér posedimin e kafshéve té gjalla nga
prodhuesit blegtoral;

“Regjistri Rajonal 1 Fermés”, éshté njé bazé té dhénash pér fermerét, i mbajtur né nivel rajonal
nga Agjencité Rajonale té Ekstensionit Bujqésor (né vijim referuar si “AREB”);

“Numri unik i fermerit” (NUF), éshté njé kombinacion numerik, i pérdorur nga AREB-i pér té
caktuar njé numeér unik pér ¢do fermer té regjistruar né Regjistrin Rajonal té Fermés.

Neni 3
Té dhénat e Regjistrit

1. Agjencia e Pagesave krijon dhe mirémban Regjistrin né pérputhje me nenin 22, pika 1, germa
“a”, e ligjit.

2. Regjistri pérmban té dhéna, pér:

a) identitetin e fermerit (emri, mbiemri atésia dhe forma organizative);

b) pérfagésuesin ligjor né rastin e njé personi juridik;



¢) datélindjen dhe ditén e vdekjes;

d) numrin unik té fermerit (né vijim referuar si “NUF”);

e) numrin e identifikimit personal (né vijim referuar si “NIP”) i fermerit);

f) numrin unik té identifikimit t€ subjektit fermer ose person juridik (NUIS);

@) pronésiné/qiramarrjen/pérdorimin e tokés bujgésore ose sipérfages ujore;

h) llojin dhe numrin e kafshéve té gjalla;

1) sipérfagen e kultivuar té tokeés;

j) vendbanimin dhe zyrén e regjistruar té fermerit dhe pérfaqésuesit ligjor té tij;

k) adresén e kontaktit (telefon fiks dhe/ose celular dhe adresén e-mail);

1) ndértesat brenda dhe jashté selisé sé fermés;

m) llojin dhe numrin e makinerive bujqésore dhe infrastrukturés bujqgésore;

n) kulturat e mbjella nga fermeri;

o) numrin dhe emrin e personave té angazhuar né fermé;

p) datén e regjistrimit dhe datén e ¢regjistrimit né regjistér;

q) gjuhén e folur té fermerit/pérfagésuesit ligjor (né€ rastin e subjekteve t€ huaja);

1) gjinin€ e fermerit/pérfagésuesit ligjor.

Té dhénat e pérmendura né nénpikat nga “a” deri né “h”, jané té dhénat té detyrueshme pér
regjistrim né regjistér.

3. Té dhénat e pércaktuara né pikén 2, t€ kétij neni, shkémbehen ndérmjet Regjistrit dhe
regjistrave t€ tjeré dhe/ose regjistrave né té cilét kéto t€ dhéna ruhen né pérputhje me ligjin.

Neni 4
Formulari aplikimit

1. Hytja, fshirja dhe ndryshimet né Regjistér, jané njé proceduré administrative, pérve¢ sa
parashikohet né dispozitat tranzitore né nenin 14, té kétij udhézimi.

2. Formulari 1 aplikimit pér hyrjen dhe njoftimin e ndryshimeve né té dhénat né Regjistér éshté
sipas shtojcés 1, t€ kétij udhézimi dhe éshté pjesé pérbérése e tij.

3. Dokumentacioni i detyrueshém qé shoqéron regjistrimin e té dhénave né Regjistér, éshté né
shtojcén 2, té kétij udhézimi dhe éshté pjesé pérbérése e tij.

Neni 5
Procedura e aplikimit

1. Cdo fermer i regjistruar né Regjistrin Rajonal té€ Fermés, apo qé vérteton sipas pércaktimeve né
nenin 2, t€ kétij udhézimi, se éshté 1 tillé, regjistrohet né Regjistér, né degén e Agjencisé sé¢ Pagesave,
s¢ cilés i pérket, sipas vendbanimit té tij ose selisé pér personat juridiké. Ai plotéson kérkesén pér
regjistrim né ményré elektronike né regjistér ose e dorézon né letér.

2. Fermerét paragesin kérkesén e plotésuar pér regjistrim né ményré elektronike né regjistér, duke
konfirmuar elektronikisht pérgjegjésité e tyre si kérkues, ose dorézojné kérkesén té firmosur
personalisht né letér, duke u paraqitur né degén e Agjencisé sé Pagesave (Agropika), e cila plotéson
t€ dhénat né Regjistér duke bashkéngjitur edhe dokumentet qé shoqgérojné kérkesén.

3. Si pérjashtim nga pika 1, e kétij neni, té gjithé procedurén e regjistrimit pér fermerét e
pérmendur né nenin 14, t€ kétij udhézimi, e kryen drejtoria pérgjegjése pér politikat dhe strategjité né
Ministri, né bashképunim me Agjenciné e Pagesave.

4. Né bazé té€ kérkesés sé€ paraqitur pér regjistrim, Agjencia e Pagesave, miraton ose refuzon
regjistrimin ose ndryshimet brenda njé afati prej 15 ditésh pune, pérmes njé vendimi. Né rastin e



regjistrimit fillestar, AZHBR-ja pajis fermerin me njé NUF. Né rastet kur fermeri éshté pajisur me
NUF mé paré nga Ministria, kjo e dhéné nuk ndryshon.

5. Né rast refuzimi, né vendim jepen edhe arsyet e kétij refuzimi. Fermeri ka 30 dité kalendarike
afat, t€ plotésojé¢ dhe dorézojé te dega e Agjencisé sé Pagesave gjithé informacionin dhe
dokumentacionin e munguar né aplikimin e méparshém, ose té€ drejtén té apelojé vendimin e
Agjencisé sé Pagesave te ministri pérgjegjés pér bujqésiné dhe zhvillimin rural.

6. Dorézimi i vendimit konsiderohet se ka ndodhur né momentin kur vendimi vendoset né
llogariné e fermerit, né regjistér, dhe kjo e fundit pa vonesé ia dérgon njoftimin fermerit né formé
elektronike né adresén e-mail, me posté ose dorazi.

7. Pas pérfundimit té procedurés sé regjistrimit, fermeri:

- do té pajiset me njé karté né pérputhje me nenin 11, té kétij udhézimi;

- do t'i hapet njé llogari né regjistér;

- do té pajiset me emrin e pérdoruesit dhe fjalékalimin pér té proceduar me kété llogari. Fermerét
té cilét jané té regjistruar né Regjistér, por nuk u éshté caktuar emri i pérdoruesit dhe fjalékalimi né
regjistér, duhet t'i kérkojné kéto té dhéna nga dega pérkatése e Agjencisé sé Pagesave (Agropika).

8. Data e hytjes ose e ndryshimit né Regjistér éshté data e vendimit pér hyrjen ose ndryshimin.

Neni 6
Ndryshimet né regjistér nga fermeri

1. Fermeri duhet té raportojé ndryshimet né té dhénat brenda 15 ditéve kalendarike nga
ndryshimi duke paraqitur njé kérkesé pér ndryshime apo shtesa né t€ dhénat e pérmendura né nenin
3, pika 2, nénpikat nga “a” deri né “h”, t€ kétij udhézimi. Agjencia e Pagesave merr njé vendim pér
kété, i cili pasqyrohet me ndryshime né Regjistér.

2. Fermeri duhet té paraqesé kérkesén pér regjistrimin e ndryshimeve sipas pikés 1, té kétij neni,
té bashkéngjisé dokumentacionin qé provon ndryshimin sipas nenit 9. Fermeri do té dorézojé
formularin e ndryshimeve elektronikisht pérmes regjistrit, ose do té nénshkruajé né letér dhe
dorézojé me posté ose duke u paragitur né degét e Agjencisé sé Pagesave/ AREB.

3. Fermeri do té raportojé edhe ndryshimet apo shtesat né té dhénat e tjera t€ pérmendura né
nenin 3, pika 2, té kétij udhézimi, brenda 30 ditéve kalendarike nga ndodhja e ndryshimit, pa qené
nevoja pér dokumente mbéshtetése.

4. Agjencia e Pagesave, ministria pérgjegjése pér bujqésiné dhe zhvillimin rural (né vijim referuar
si “Ministria”) dhe institucionet né varési t€ Ministrisé, né kuadér té kompetencave té tyre,
ndihmojné fermerin pér ploté€simin e kérkesés pér hyrje né Regjistér, raportimin e ndryshimeve né
regjistér, fshirjen nga Regjistri dhe plotésimin e dokumentacionit té kérkuar né nenin 9, té kétij
udhézimi.

Neni 7
Ndryshimet né regjistér nga Agjencia e Pagesave

1. Ndryshimi i formés organizative né Regjistér béhet nga Agjencia e Pagesave, né bazé té njé
vendimi pérfundimtar t€ Qendrés Kombétare té Biznesit, dhe fermeri qé ndryshon formén
organizative duhet t€ mbajé té njéjtét NUF.

2. Transferimi 1 njé ferme té njé personi fizik ose juridik né térési, te njé person tjetér fizik ose
juridik, duke mbajtur t€ njéjtin NUF, mund té béhet né bazé t€ njé marréveshje ligjore ose té njé
vendimi pérfundimtar t€ organit pérgjegjés.

3. Pajisja me NUIS e fermerit pasqyrohet me njé shtesé né Regjistér dhe béhet nga Agjencia e
Pagesave né bazé té€ njé dokumenti zyrtar t€ organit pérgjegjés.



4. Gjaté regjistrimit fillestar ose regjistrimit té ndryshimeve né formén organizative dhe NUIS,
fermeri paraqet prova shkresore sipas pikés 3, shtojca 2.

Neni 8
Deklarimi procedurés

1. Agjencia e Pagesave kryen procedurén zyrtarisht (ex officio) dhe nxjerr njé vendim nése
konstaton se t€ dhénat kané ndryshuar pér njé fermer né lidhje me té dhénat e referuara né nenin 3,
pika 2, té kétij udhézimi.

2. Agjencia e Pagesave vepron né pérputhje me pikén 1, té€ kétij neni dhe nése fermeri nuk
raporton ndryshimin e té dhénave brenda periudhés sé caktuar né nenin 0, té kétij udhézimi.

Neni 9
Dokumentacioni shoqérues

1. Gjaté regjistrimit fillestar ose raportimit té€ ndryshimeve, fermeri duhet té bashkéngjisé prova té
burimeve té tij né pronési, me qgira ose né pérdorim, si mé poshté:

a) certifikata e pronésisé ose akti i marrjes sé tokés né pronési (“AMTP”) té tokés ose sipérfaqes
ujore (dokument nga ASHK-ja ose AMTP-ja);

b) kontraté ose deklaraté noteriale e vlefshme e dhénies apo martjes me qira/pérdorim, shogéruar
me dokumentin e pronésisé (sipas nénpikés “a”, té kétij neni), apo kontraté me Ministriné dhe/ose
Bashking;

c) numri i kafshéve té gjalla, sipas regjistrimit né sistemin e identifikimit dhe regjistrimit té
kafshéve RUDA, nése kéto informacione nuk jané objekt i shkémbimit té pérditshém té
informacionit midis Agjencisé sé Pagesave me organin/institucionin pérgjegjés pér mbajtien e
regjistrit té kafshéve té gjalla (RUDA). Kafshét e gjalla deklarohen sipas shtojcén 3, bashkéngjitur
kétij Udhézimi dhe konfirmohen sipas Regjistrit pér ndryshimet e tufés/kafshéve;

d) objektet ndértimore né vend dhe jashté selisé sé fermerit, sipas shtojcés 4, bashkéngjitur kétij
Udhézimi;

e) instalime dhe makineri bujqésore, sipas shtojcés 4, bashkéngjitur kétij udhézimi.

2. Nése nuk éshté e mundur t€ sigurohen té dhénat nga pika 1, nénpikat “d” dhe “e”, té kétjj
neni, fermeri do té bashkéngjisé sé bashku me kérkesén njé deklaraté pér pronésiné/ giramartjen/
pérdorimin e kétyre burimeve.

Neni 10
Kontrolli administrativ

1. Agjencia e Pagesave kryen kontroll té drejtpérdrejté administrativ té kérkesés pér regjistrim dhe
evidencén e bashkangjitur sipas shtojcés 2, dhe kontrollon té dhénat pér fermerin.

2. Agjencia e Pagesave, ruan pér njé afat 10-vjecar, té gjitha kérkesat e pranuara pér regjistrim ose
kérkesat pér njoftim té ndryshimeve dhe provat bashkélidhur.

Neni 11
Karta e fermerit

1. Karta e fermerit éshté njé dokument, qé léshohet nga Agjencia e Pagesave, sipas specifikimeve
té pércaktuara prej saj, me urdhér té drejtorit té pérgjithshém, dhe pérmban té dhénat e méposhtme:
- emrin e institucionit léshues;



- emrin dhe mbiemrin e fermerit/pérfagésuesit ligjor;

- emrin e personit juridik (nése ka);

- NUF;

- NUIS (i fermerit ose i personit juridik);

- datén e 1éshimit.

2. Si pérjashtim nga pika 1, e kétij neni, kartén pér fermerét e pérmendur né nenin 14 té kétij udhézimi, e
léshon Ministria népérmijet agjencive rajonale té ekstensionit bujqésor (AREB).

3. Kérkesa pér léshimin e kartés éshté pjesé pérbérése e aplikimit pér regjistrim apo kérkesés pér
ndryshime né regjistrin e fermeréve dhe kryhet sipas parashikimeve té neneve 5 dhe 0, té kétij
udhézimi.

4. Fermeri, person fizik, pasi merr njé vértetim pér vendimin e regjistrimit fillestar, duhet ta
dorézojé kété vértetim tek autoritetet tatimore dhe duhet té pajiset me njé NUIS. Pasi pajiset me
NUIS, fermeri plotéson té dhénat e regjistrimit fillestar (népérmjet njé aplikimi pér ndryshim sipas
nenit 5 dhe 06, té kétij udhézimi), duke deklaruar NUIS dhe vetém atéheré mund té pajiset me kartén
e fermerit. Fermerét qé€ jané té pajisur me njé NUIS nése nuk kané ndryshime té parashikuara né
nenin 7 ruajné té njéjtin NUIS.

5. Karta léshohet né procedurén fillestare pasi fermeri pajiset me NUIS nga autoritetet tatimore,
dhe jo mé voné se 15 dité pune, nga data e mbylljes s€ procesit té regjistrimit apo ndryshimit.

6. Né rastin e paraqitjes sé¢ njé kérkese pér pajisjie me njé karté té re, identiteti i mbajtésit kryhet
me identifikim té drejtpérdrejté, me prezencén fizike té€ personit dhe bazuar né kartén e identitetit té
paraqjitur.

7. Nése mbajtési té cilit do ti jepet karta e ka paraqgitur kérkesén personalisht né degén e
Agjencisé sé Pagesave, atéheré karta mund té dérgohen edhe me posté.

8. Nése personi nuk e merr né dorézim kartén brenda 120 ditéve kalendarike nga 1éshimi i saj,
dega e Agjencisé s¢ Pagesave do t€ anulojé kartén.

Neni 12
Detyrimet pér mbajtjen e kartés

1. Personi, té cilit i éshté 1éshuar karta, nuk mund tia japé kartén njé personi tjetér pér ta pérdorur
dhe as nuk mund té pérdoré njé karté qé nuk éshté e tij.

2. Karta pérdoret né ushtrimin e té drejtave dhe detyrimeve né fushén e bujqésisé dhe zhvillimit
rural, si njé mjet identifikimi me praniné fizike té njé personi dhe pér shérbime elektronike.

3. Afati i vlefshmérisé sé kartés éshté 5-vjecar, ose deri né anulim nése ndodh mé paré.

4. Personi té cilit 1 éshté 1éshuar karta éshté i detyruar t€ raportojé pa vonesé humbjen, vjedhjen
ose dyshimin e keqpérdorimit té kartés direkt né degén e Agjencisé sé¢ Pagesave.

5. Personi té cilit 1 éshté léshuar karta éshté i detyruar té paraqesé njé kérkesé pér 1éshimin e njé
karte té re né situatat né vijim:

- &shté né kushtet dhe rrethanat e pércaktuara né pikén 4, té kétij neni;

- ka pasur njé ndryshim né té¢ dhénat pér fermerin;

- periudha e vlefshmérisé sé kartés ka skaduar;

- karta éshté e démtuar;

- mbajtési i kartés ka pushuar sé kryeri veprimtari bujqésore, ka vdekur ose ka humbur té drejtat e
tij pér pérfaqésimin e fermerit.

6. Karta e vjetér duhet té kthehet né degén e Agjencisé sé Pagesave, kur paragitet kérkesa pér
1éshimin e njé karte té re, pérve¢ rasteve t€ humbjes sé€ saj.



7. Gjaté ushtrimit té té drejtave dhe detyrimeve né fushén e bujqésisé dhe zhvillimit rural, té
gjitha institucionet e qgeverisjes gendrore dhe vendore jané té detyruara té kontrollojné statusin e
kartés, duke kontrolluar vlefshmériné e saj né regjistér.

Neni 13
Pérdorimi i té dhénave

1. Vénia né dispozicion e té dhénave t€ krijuara né pérputhje me kété udhézim, éshté né
pérputhje me pércaktimet e nenit 25 t€ ligjit.

2. Té dhénat nga Regjistri mund té pérpunohen pér qgéllime statistikore pér nevojat e strategjive
lokale dhe rajonale, pér planifikim dhe pér géllime té informimit t€ publikut, duke marré parasysh qé
pérpunimi 1 tillé nuk mundéson identifikimin e té dhénave personale.

3. Né pérputhje me ligjin, informacionet dhe té dhénat pér pronat bujqésore té marra gjaté
regjistrimit né Regjistér ose né regjistra té tjeré nén juridiksionin e Ministrisé ose organeve té tjera,
mund té pérdoret nga Ministria dhe institucionet qé i éshté besuar kryerja e veprimtarive né
kompetencén e Ministrisé pér nevojat e tyre t€ biznesit, pa kérkuar pélgimin paraprak té vecanté té
mbajtésit, personit pérgjegjés ose pérfagésuesit té fermés bujgésore.

Neni 14
Afatet

1. Procedurat e aplikimit pér regjistrim né regjistér pér gjithé fermerét qé jané pajisur me NUF
nga Ministria deri para hyrjes né fuqi té€ kétij udhézimi, si edhe ata fermeré qé do té aplikojné pér
regjistrim deri mé daté 31 dhjetor 2020, do t€ kryhen nga Ministria, né bashképunim me Agjenciné e
Pagesave, sipas pércaktimeve t€é urdhrit t€ ministrit pérgjegjés pér bujqésiné dhe zhvillimin rural, pér
kété qéllim.

2. Né pérfundim té kétij procesi, fermeri njoftohet nga AREB-ja se éshté regjistruar né regjistér.

3. Kartat e léshuara deri para hyrjes né fuqi t€ kétij udhézimi do jené té vlefshme sipas
parashikimeve té nenit 13, pika 3, e kétij udhézimi.

4. Né rast se té dhénat né dosjet e Ministrisé dhe Agjencisé nuk plotésojné gjithé informacionin
qé kérkohet pér hytjen né regjistér, njoftohet fermeti té plotésojé kéto té€ dhéna dhe/ose té paraqesé
dokumente mbéshtetése. Fermeri ka 60 dité kalendarike kohé té plotésojé té dhénat dhe té paraqesé
dokumentacionin mbéshtetés, ose né rast t€ kundért kalon ne status pasiv.

5. Gjithé fermerét q€ jané pajisur me NUIS nga organet tatimore dhe/ose jané t€ regjistruar né
Sistemin RUDA dhe nuk jané té pajisur me NUF nga Ministria, duhet té regjistrohen né regjistér dhe
té pajisen me NUF brenda datés 31 dhjetor 2021.

6. Gjithé fermerét qé jané té regjistruar né Sistemin RUDA duhet té plotésojné té dhénat pér
NUIS dhe NUF né sistemin RUDA brenda datés 31 dhjetor 2021.

Neni 15
Fshirja nga regjistri

1. Fshirja nga regjistri béhet me kérkesé té fermerit ose nga Agjencia né rastet kur vértetohet se
fermeri ka vdekur, éshté ¢regjistruar si person juridik, ose nuk vazhdon té keté né pronési, gira apo
pérdorim njé fermé né kuptimin e nenit 2, pika 2, t€ ligjit.

2. Me fshitjen nga regjistri edhe karta e fermerit béhet e pavlefshme/anulohet.

3. Anulimi dhe fshirja nga regjistri béhet me vendim té drejtorit té Pérgjithshém té Agjencisé.



Neni 16
Publikimi

1. Shtojcat 1, 2 3 dhe 4, jané pjesé pérbérése e kétij udhézimi, dhe do té publikohen né faqet
zyrtare t€ Ministrisé dhe AZHBR-sé menjéheré pas botimit t€ udhézimit.

2. Agjencia e Pagesave duhet té krijojé njé hapésiré té dedikuar pér regjistrin né fagen e saj
zyrtare, sipas parashikimeve té kétij udhézimi, brenda njé afati prej 120 dité pune, nga hyrja né fuqi.

Neni 17
Hyrja né fuqi

Ky udhézim hyn né fuqi menjéheré pas botimit né Fletoren Zyrtare.
MINISTER I BUIQESISE DHE ZHVILLIMIT RURAL
Bledar Cugi

SHTOJCE 1
FORMATI I KERKESES PER REGJISTRIM/NDRYSHIM NE TE DHENAT E
REGJISTRIT TE FERMERIT



Fusha

TE DHEMNA BAZE TE REGIISTRIT

MUF

Gjuha

Data e fillimit

Data e viefshmerise

Data e fillimit te dokumentacionit

Data e viefshmerise se dokumentacionit
Mumri i biznesit (NIPT)

ID & Fermerit

Mbiemri i fermerit

Emri i fermerit

Emri | babait

Emri i biznesit

Emri nderkombetar i biznesit
Gjinia

Klasifikimi

Vendlindja

Datelindja

Data e wdekjes

Data e themelimit te biznesit
MNumri | telefonit fiks

MNumri | telefonit celular
Email

ADRESA E AKTIVITETIT (1)
Kodi postar

Cyteti

Fzhati dhefose rruga

ADRESA E BANIMIT (2)
Kodi postar

Cyteti

RBruga dhe numri

ADRESA E KONTAKTIT (MESE ESHTE E MJEJTE O3E 10 NGA 1-2)

Kodi postar

Oyteti

Bruga dhe numri

Mumri i telefonit celular
Email

Posedimi i tokes/sip.ujore Ne M2
Ne pronesi/AMTP

Marre ne perdorim/gira

Dhene ne perdorim/gira

Zaptuar(+/-)

Siperfage totale

Nga te cilat e kultivuar

Pemtari

a0 oo

atb-c+/-d

Kultura fushe 1 vjecare
Kultura fushe shume-vjecare
Drithera

Peshkim

Te tjera

Zona Kadastrale

Pershkrimi

MNumri unik i fermerit

Gjuha e folur nga fermeri

Cata e pare e regjistrimit te fermerit ne regjister
Data e fundit e vlefshmerise se regjistrimit te ferm

Data e fillimt te viefshmerise se dokumentit te pro

Data e mbarimit te viefshmerise se dokumentit te §
Mumri identifikues i biznesit
Mumri personal | fermerit

Klasifikimi ne entitet juridik apo person fizik

Kodi postar i vendit te aktivitetit se fermerit
Cyteti i aktivitetit te fermerit
Fshati, Rruga dhe numri | adreses se aktivitetit

Kodi postar | adreses se banimit te fermerit
Oyteti | adreses se banimit te fermerit
RBruga dhe numri | adreses se banimit te fermerit

Kodi postar | adreses se kontaktit te fermerit
Qyteti | adreses se kontaktit te fermerit
Bruga dhe numri i adreses se kontaktit te fermerit

Volumi Fage Nr.i pasurise Shenime
Nr. i vendimit AMTP
Nr.i kontrates se perdorimit

Nr.i kontrates se perdorimit



Personi 1D number Roli Koment

Emer Mbiemer1l  Nrpersonal Roli ne aktivitet  Mund te jete administrator, ekonomist apo punonjes ne rol tjeter

Emer Mbiemer2  Nrpersonal Roli ne aktivitet  Mund te jete administrator, ekonomist apo punonjes ne rol tjeter

Emer Mbiemer N Nr personal Roli ne aktivitet  Mund te jete administrator, ekonomist apo punonjes ne rol tjeter
SHTOJCE 2

DOKUMENTACIONI I DETYRUESHEM QE SHOQERON KERKESEN PER
REGJISTRIMIN E TE DHENAVE NE REGJISTRIN E FERMEREVE

Kérkesa pér regjistrim né Regjistrin e Fermeréve duhet té shogérohet me dokumentacionin né
vijim:

1. Kopje e noterizuar e dokumentit qé vérteton pronésiné, giramarrjen apo pérdorimin e tokés né
njé apo disa nga format né vijim:

a) dokument pronésie i 1éshuar nga Agjencia Shtetérore e Kadastrés;

b) dokument i aktit té marrjes s€ tokés né pronési (AMTP);

c) marréveshje ose deklarate e noterizuar e vlefshme pér pérdorimin e tokés e shoqgéruar me
dokumentet sipas nénpikés a ose b mé sipér pér pronésiné e dhénésit té tokeés;

d) marréveshje e noterizuar e vlefshme pér giramartjen e tokés e shogéruar me dokumentet sipas
nénpikés a ose b mé sipér pér pronésiné e dhénésit té tokés;

e) marréveshje e pérdorimit t€ tokés me Ministriné dhe/ose Bashkiné.

2. Kopje e kartés sé identitetit té fermerit ose e pérfaqésuesit ligjor né rastin e personit juridik;

3. Ekstrakt i thjeshté pér personin juridik/fizik nga Qendra Kombétare e Biznesit léshuar jo mé
paré se 90 dité pérpara datés s¢ aplikimit.

SHTOJCE 3
LISTA E KAFSHEVE TE GJALLA

Pérshkrimi Numri Vlera

Vica meshkuj 01 vjeg

Vica meshkuj 1-2 vjeg

Dema >2 vijec

Vica femra 0-1 vjeg

Vica femra 1-2 vjeg

Méshgerra > 2 vjeg

Lopé pér qumésht

Dele

Kuaj

Qengja dhe keca

T¢ tjera

SHTOJCE 4
LISTA E NDERTIMEVE, INSTALIMEVE DHE MAKINERIVE BUJQESORE

Pérshkrimi Numri Vlera

Traktoré




Minitraktoré

Autokombajna

Makina té tjera, pajisje, linja

Stalla lopésh me beton

Stalla lopésh me dru

Stalla derrash me beton

Stalla derrash me dru

Stalla dhen/dhish

Stalla shpendésh

Hangar me beton

Hangar me dru

Serra

Instalime pér ujitjen dhe/ose ngrohjen

Vaska

T¢ tjera




